
Несмотря на то, что на сегодняшний день история не рассказывает в полной мере о 
связях джадидской мысли и передовых освободительных движений, можно отметить, что 
именно реформаторская деятельность джадидов легла в основу идей лидера журнала «Айкап» 
Мухамеджана Сералина, а позже и в саму основу партии «Алаш». Сам Сералин с трепетом и 
уважением относился к личности Исмаила Гаспринского и абсолютно придерживался его пути 
свободы слов и действий.  

Более того, одним из доказательств влияния джадидов на развитие деятельности 
казахов является сильнейшая поддержка мулл и кажей, которые обучали их, передавали свои 
знания и опыт, а также принимали активное участие во всех начинаниях интеллигенции. Так, 
в момент создания новой газеты «Казах» религиозные деятели стали опорой для ее лидеров. 
Ахмет Байтурсынов, Алихан Букейханов, Магжан Жумабаев, Миржакып Дулатов 
продолжали активно поддерживать идеи джадидизма и это наблюдалось в публикациях их 
газеты. Например, Дулатов писал «Үлкеніміз қадимлыққа жазылып, Жәдит деген партияда 
жас болдық», тем самым рассказывая о пользе джадидизма, и в то же время выражая 
благодарность их представителям [4, 71]. 

Справедливо отметить тот факт, что взгляды по поводу будущего Казахстана среди 
лидеров расходились, но это ни в какой мере не отражалось на главной цели – дать права и 
свободу народу, защитить свой неповторимый национальный код. 

В 1917 году, наконец, собрав все свои силы и мысли в одной концепции, 
опубликованной в газете «Казах», Алихан Букейханов формирует партию «Алаш», которая 
сегодня является символом независимости и реформаторства. Заложенная информация 
Гаспринского еще за почти 20 лет до деятельности партии, помогла внедрить джадидский 
метод на высоком интеллектуальном уровне. И хотя, сама партия просуществовала недолго, 
её идеология пронеслась сквозь годы и навсегда оставила след в судьбе казахского народа, а 
также дала новый импульс борьбы для казахской интеллигенции. 

Таким образом, джадидизм, в первую очередь, повлиял на формирование выдающихся 
личностей передовой казахской интеллигенции. Основные принципы и идеи новометодного 
движения заложили в молодых интеллектуалах абсолютно иной взгляд на политическую, 
экономическую, общественную и социальную жизнь народа. Лидеры и представители 
джадидизма помогли до конца раскрыть идеи самобытности и совместными усилиями 
объединить всех тюрков-мусульман в достижении общей цели. Все возможности, которые 
предоставляли джадиды стали эффективными инструментами в руках их последователей.  

Сегодня мысль, которую джадиды смогли заложить в представителях казахской 
интеллигенции XX века, четко выражена в концепции настоящего и будущего современного 
Казахстана.  

Ғасырлар тоғысында тәуелсіздік алып, отаршылдық идеологиясынан азат болып, 
жаһандану үдерісінің әрқилы әсер- ықпалына тап болған қазіргі қазақ мәдениеті жаңа тарихи 
дәуірге қадам басып, іштей ұлттық жадымызды қайта жаңғырту мен рухани 
құндылықтарымызды зерделеп,  қайта түлеу кезеңін бастан  өткеруде.   

Тәуелсіздік тарихымыздың барысында, рухани қайта жаңғыру уақытында тек 
материалдық құндылықтарымыздың ғана емес, сонымен қатар рухани құндылықтарымыздың, 
ұлттық дүниетанымымыз бен философиямыздың, салт-дәстүріміз бен әдет-ғұрпымыздың  да 
тарихын зерттеудің, оның әрбір кезеңі мен дүниетанымдық сұрақтарына жан-жақты талдау 
жасаудың және сол туралы білімді, танымды артырудың  маңыздылығы бәрімізге мәлім. 
Өйткені қай заманды алсаңыз да, тарих - халықтың ұлттық санасын қалыптастыру, ұлттық 
құндылықтарды тану, жас ұрпақты  отан сүйгіштік рухына тәрбиелеу және олардың келешекке 
деген сенімін нығайту қызметін атқарған [1].    

Осы тұрғыдан талданылытын қазақ мәдениеті мен тарихының ерте кезеңіне тән көне 
түркілер – әлемдік тарих пен мәдениетті жасауда айрықша кезең және өркениет дамуын 
көрсететін тарихи шындық болып табылады. Көне түркілер түркі халықтарының жүйелі 
қоғамдық құрылымымен, соғыс өнерімен, жазба мәдени дәстүрімен, тілімен ерекшеленіп, 
кейінгі түркі тілдес халықтарға ортақ мол руани мұраны қалдырды. Кең даланы ат тұяғымен 
дүбірлеткен түркілердің көкірек сарайы тек ерлік пен қайсарлыққа ғана емес, ғылым-білімге 
де толы екендігін шежіре-жылнамалардан, ел қазынасы - фольклорлық мұрағаттарымыздан да 
көрініс тапты.  

Бүгінгі күні сол түркілік дүниетаным мен тарихты, мәдени мұраларды зерттеудің 
маңызы туралы аз айтылып-жазылып жатпағаны бәрімізге мәлім. Түркілер ертедегі ата-
бабалардың тотемі ретінді қасқырды есептеген. Түрік қағандарының патшалық рәміздерінде 
қасқыр бейнесі болған.  Оның бәрі сонау ықылым замандағы түрк әулетінің шығу тегі 
жайындағы көкбөрі мифінен тараған. Бөрі, қасқыр деген ұғымға қазақ баласы күні бүгінге 
дейін ерекше қарайды. Көкбөрінің киесін қазақ әлі күнге дейін арқаланады, көкбөрінің 
киесінен әлі күнге дейін сескеніп жүреді. Ерекше құдірет тұтады. Көк бөрі туралы сөз қазақ 
баласының жан-жүйесін шымырлатады. Өйткені, онда тарих қойнауларынан ғасырлар бойы 
қордаланған рухани күш бар. Қазақ халқының қасқырды тікелей өз атымен атамай «ит-құс», 
«Сырттан»,«арлан», «ұлыма», «бөрі»деп атауы немесе ата-бабаларымыздың  бауыр еті – 
балаларына Бөрібай, Бөріқұл, Бөлтірік, Қасқыр, Қасқырбай, Бөрі тәрізді осы «киелі 
жануардың» есімін беруі осының дәлелі. 

Алдымен «көк бөрі» тотеміне байланысты қазақ фольклорлық мұрасында сақталған 
аңыз-әңгімелер мен ертегілердің тарихи негіздеріне тоқтала кетейік. Көк бөрі тотеміне 
байланысты генеалогиялық мифтің екі түрлі нұсқасы сақталған. Ата-бабаға табыну культі 
негізінде бізге жеткен түркі (ашина) тайпасының шығу тегі туралы бұл миф түркілердің 
айтуымен шамамен VI ғасырдың орта шенінде қытай жазба деректерінде бедер тапқан. Сөз 
болып отырған генеалогиялық мифтің тағы бір тарихи дерегін Түркі қағанатының алғашқы 
кезеңіне арналған ескірткіштен аңғаруға болады.  Моңғолияның Бұғыты деген жерінен 1968 
жылы табылған эпиграфиялық ескерткіш тақтада аяқ-қолдары шабылған адам мен қасқыр 
бейнесі қашалған [2]. 

Көшпелі түркілер өмірінде Қасқыр – символикалық мәні зор, халық тынысын кең 
танытатын, фольклорлық туындылардың барлық жанрларында мейлінше жиі өрнектелген 
бейнелердің бірі болып табылады. Қазақ ертегілерінде де қасқырдың бейнесі жан-жақты 
ашылады. Ондай ертегілерге «Қасқыр мен жігіт», «Сырттандар», «Сырттанның ажалы», «Ақ 
қасқыр», «Күйеу қасқыр», «Қасқырдың  қамқорлығы» т.б. жатқызамыз.  

Міне осындай мифтерден, аңыздардан, ертегілерден жан-жақты образы ашылып, дами 
түскен әрі күшті, әрі азулы, әрі ақылды, әрі еркін қасқыр бейнесі енді батырлар жырларында 
да көрініс тапты. Сондықтан да батырды бөріге теңеу үрдісі ықылым заманнан бері 
қайталанып келеді.  

Түркі халқы үшін  

Түн ұйықтамадым, 
Күндіз отырмадым. 
Қызыл қанымды төктім, 
Қара терімді ағыздым. 
Күш қуатымды бердім. 
Мен өзім ұзақ жорықтарға да бастадым. 

                                         немесе: 
Teӈri küč bertčk üčün qaӈïm qaɣan süsi böri teg ermis, jaɣïsï qoj teg ermis.  

Тәңірі күш бергені үшін әкем қаған әскері бөрідей бопты, жаулары қойдай бопты [3,24]- деп 
келетін Күлтегін, Білге қаған, Тоныкөк сияқты батырлардың қаһармандық ерліктері 
баяндалатын Орхон жазба ескерткіштерінде де осы Көк бөріге деген тотемдік сарын басым 
болып келеді.  

Түркі халықтарына ортақ көне ескерткіштердің бірі болып табылатын әйгілі «Оғыз-
нама» дастанында Оғыз қағанды жеңіске бастайтын көк бурыл көкжал бөрі бейнесі 
бейнеленген. Оғыз қаған өзіне бағынбаған елдерге қарсы жорыққа аттанар алдында 
қарамағындағы бектері мен ел-жұртына: 
«….men senlerge boldum qaɣan, alaliӈ jataqï qalqan, tamɣa bizge bolsun bujan, kök böri bolsuӈɣil 
uran. »[4, 81].  
Қазақ тіліндегі аудармасы: 

 «Мен сендерге болдым қаған, алыңдар жақ пен қалқан, Таңба бізге болсын береке. Көк бөрі 
болсын ұран», - деп жарлық таратады. Оғыз қаған Үрім қағанға қарсы соғысқа аттанған кезде оның 
әскерін көк бөрі бастап жүреді. Оғыздың әскері тынығып жатқан бір сәтте батырдың шатырына көктен нұр-
сәуле түседі. Сол сәуле иісінен бір көкжал қасқыр шыға келеді. Көкжал бөріге табанда тіл бітіп, Оғыз қағанға 
тіл қатқандығы Оғыз-наме дастанында былай деп келеді: 

                                   Čaӈ erte boldukta 

                                  Oɣuz qaɣannuӈ qurïqaniɣa 

                                  Kün deg bir jaruq kirdi. 

                                 Ol jaruqtun kök tülüklüg, 
                                 Kök jalluɣ bedük bir erkek beri čikti. 
                                Ošul böri Oɣuz qaɣanɣa 

                                Söz berib turur erdi. 
                               Taqï dedi kim 

Ai ai Oɣuz 
Urum üstige sen atlar bolasan, 

Ai ai Oɣuz 

                             tapuɣïӈlarɣa men jürüp bolmaman. 
Қазақша жолма-жол аудармасы:  

Таңертең болғанда 
Оғыз қағанның шатырына 
күн сияқты бір жарық түсті. 
Ол жарықтан көк бурыл, 
 көкжал әйдек бір арлан бөрі шықты 
 Осы бөрі Оғыз қағанға 
 былай деп, тіл қатты: 
 «Ай, ай Оғыз! 
Ұрымға аттанып барарсың! 
Ай, ай Оғыз! 

                                 Қызметіңде мен жүрер болармын!» [5, 81]– дейді. 
Көк бөріні киелі санап, оны тотем тұту белгілері қай заманда болмасын қазақ халқының өмірімен 

тығыз байланысып, мәнін жоймай сақталып келген. Ал, мұның бір көрінісін қазақтың батырлар жырынан 
аңғаруға болады. Мәселен, «Ер Тарғын» жырында батырдың ерлігін төмендегідей етіп сипаттайды:  

Мінді батыр еріне,  
Іздеген жауға көріне,  
Келген қалмақ жолықты  
Тарғын сынды бөріге.  
Ай бетінен кіреді  
Күн бетінен шығады.  
Қойға кірді бір бөрі  
Бөріктіре қырады.  

                             Талай қалмақ құлады[6, 116]. 

Мұндай батырды көкжал бөріге теңеу әйгілі Махамбеттің батырлық жырларында да 
айқын көрініс тапқан: 

Мен, мен едім, мен едім, 
Мен Нарында жүргенде 

Еңіреп жүрген ер едім. 
Исатайдың барында 

Екі тарлан бөрі едім, - 
Біз ер едік, ер едік, 
Ен нарында жүргенде 

Талма талтүс шағында 

Тай жеген тарлан бөрі едік[7, 4], - деп жырланады. 

Ал ХІХ ғасырда өмір сүрген Сүйінбай ақын бөрілі байрақ туралы: 
Бөрлі байрақ астында – 
Бөгеліп көрген жан емен! 
Бөрідей жортып кеткенде, 
Бөлініп қалған жан емен! 
Бөрлі найза ұстаса, 
Түйремей кетке жан емен! 
Бөрілі байрақ құласа, 
Күремей кекен жан емен! 
Бөрі басы – ұраным, 
Бөрілі менің байрағым. 
Бөрілі байрақ көтерсе, 
Қозып кетер, қайдағым, – [8, 24] деп ұрандатқан. 

 

Күллі түркіге ұран болған бұл киелі рәміз туралы академик Әлкей Марғұлан жетпісінші 
жылдары жазған «Қасқыр бейнеленген петроглифтер. Шапырашты тайпасының тотемі» деген 
зерттеуінде былай дейді: «Қасқыр бейнелерінің мол таралуы – ежелгі тайпалардың 
қайсарлықты үлгі етіп, қасқырды тотем еткендігінің айғағы. Бөріні тотем ету рәсімі қазақта 
ғұндардың кейбір салтын бүгінгі күнге ұластырған Ұлы жүздегі шапырашты тайпасының 
жорасынан байқалады. Этностық тұрғыдан шапырашты Жетісудағы ежелгі ғұндардың тұқым-
тұяғы, анығырақ айтқанда, бұл сүйек ғұндардың икей (икюй) деген тайпасының жұрнағы. 
Әйгілі ақындар Сүйінбай мен Жамбыл осы рудан шыққан... Қасқырға тәу ету ғұрпы мыңдаған 
жылдар бойы шапырашты ұрпағы арасында жалғасып келгендіктен осы салттың кейбір 
сілемдері бүгіндері де ел арасында бар. Мысалы, аяғы ауыр аналар жерігін басу үшін 
қасқырдың бауыры мен жүрегін жейтін болған, бесікке тұмар етіп бөрінің құлағы мен 
тырнағын ілу жорасы да бар. Кейбір әулетте найзаға байланған бөрі бейнелі жалау сақталған. 
Жамбылдың айтуынша, Сұраншы мен Бұғыбай батырлардың найзасында бөрі басы тағылған» 
[9]. 

Жaлпы aлғaндa, қaзaқ фольклорындa бөрі мифтік әңгімелермен, ертегілермен қaтaр 
көркем туындылaрдың дa кейіпкері болып тaбылaтын, хaлықтың ежелгі нaным-сенімін 
тaнытaтын, жaн-жaқты сомдaлғaн күрделі тұлғa болып табылады. Көк бөрі бейнесі бүгінгі 
таңда М. Әуезовтің «Көксерек», М. Мағауиннің «Қасқыр-Бөрісі» мен «Түйеші Қамбар», Ғ. 
Құлахметтің «Үйірі жоқ көкжал», Д. Рамазанның «Көкжал», А. Алтайдың «Туажат» және тағы 
да басқа әдеби шығармаларда да көрініс тапты.  

Әйтсе де Көк Бөрі туралы мифтер мен аңыз-әпсаналар болсын, ертегі немесе қазіргі таңдағы көркем 
әдеби шығармалар болсын бәрінің негізгі айтар ойы — ежелгі түркілердің ататегі бөрі деген ұғымнан 
жалғасын тапқан, адам мен осы бір киелі аңның арасындағы тылсым байланысты сипаттау. Ал Бөрі 
символикaсының aстaрындa aтa-бaбaлaрымыздың дүние, әлем, жaрaтылыс турaлы тaнымымен 
қaтaр ерлік пен қaйсaрлық, бірсөзділік пен aдaлдық, батырлық пен қайсар рух жөніндегі 
морaльдық қaғидaлaры, ұстaнымдaры дa бой көрсетеді. Міне сондықтан да ата-бабаларымыз 
төтемдік дәрежеге дейін көтерген, бүгінгі таңда рухани мәдениетіміз бен өмірімізде 
трансформацияланып, стильдік өзгеріске түскен осы бір қасиетті жануардың символикалық 
мәнін анықтап, зерттеу және оны бүгінгі күнгі рухани мәдениетіміздің көрінісі ретінде ұлттық 
ою-өрнектерімізде, эмблемалар мен ұлттық стильдегі таңбаларда, мульфильмдерде ұтымды 

пайдалана білу, сол арқылы ұлттық танымымыз бен түсінігімізді қалыптастырып, болашақты 
тариқпен байланыстыруда ерекше маңызға ие болып табылмақ.  

Аннотация. Бұл мақалада түркі халықтарын, этногенезді, сондай-ақ олардың 
мифологиясын зерттеумен өте тығыз байланысты мәселелер талқыланады. Орталық Азиядағы 
түркітілдес халықтардың прототүркі этномәдени компоненті бар. Сондай-ақ көптеген 
халықтар үшін түркі мифологиясы қазіргі менталитеттің негізі болып қала береді. Сондықтан 
біз бұл мақалада түркі халықтарының діни және мифологиялық көзқарастарын этногенезді 
зерттеу тұрғысынан талдаймыз.  

Түйінді сөздер: этногенез, Түркі мифологиясы, Орта Азия, рухани мәдениет.  
 

КІРІСПЕ.Түркі халықтарының тарихы тарихи таным объектісінің ажырамас бөлігі 
болып табылады және тарихи зерттеудің әдіснамалық негізін құрайды, өйткені ол әлемдік-
тарихи процестің эмпирикалық және теориялық білімінің белгілі бір жақтарын қамтиды. Түркі 
тайпалары тарихындағы ортағасырлық кезең тарихи зерттеулердің ең қиын және нашар 
зерттелген бағыттарының бірі болып саналады. Бұл тақырыпты түсіну үдерісі этногенез 
мәселелерімен, алғашқы мемлекеттік формациялардың әлеуметтік-саяси және этномәдени 
құрылымының қалыптасуымен, әртүрлі өркениеттердің өзара әсері мен өзара әрекеттесуімен 

